
БЕКБОСЫНОВА, А.Х., ИСМАГАМБЕТОВА, Ж.Б. 
СПЕЦИФИКА УПОТРЕБЛЕНИЯ ПОСЛОВИЦ И ПОГОВОРОК В РОМАНЕ ГАБИТА 

МУСРЕПОВА «УЛПАН» 

Пословицы и поговорки – наглядно иллюстрируют веками сложившиеся казахские познания и 
быт, интересы, мечты. Правильно используя их, акасакалы могли справедливо разрешать ссоры, а 
народ воспитывал своих детей. Статья посвящена изучению специфики употребления пословиц и 
поговорок в романе Габита Мусрепова «Улпан». 

Ключевые слова: пословица, роман, художественный текст. 
 

BEKBOSYNOVA, A.Kh., ISMAGAMBETOVA, Zh.B. 

THE SPECIFICS OF THE USE OF PROVERBS AND SAYINGS IN GABIT MUSREPOV'S NOVEL 

«ULPAN» 

Proverbs and sayings clearly illustrate the centuries–old Kazakh knowledge and way of life, interests, 

dreams. By utilizing them properly, the elders were able to justly settle disputes and instill values in the 

younger generation. The article focuses on studying the specific usage of proverbs and sayings within Gabit 

Musrepov's novel “Ulpan”. 

Key words: proverb, novel, literary text. 

С. МҰРАТБЕКОВ ШЫҒАРМАЛАРЫНДАҒЫ «СОҒЫС» КОНЦЕПТІСІ 
 

Түйін 
Берілген мақалада С. Мұратбековтың бірнеше шығармаларына жан-

жақты талдау жүргізілді. «Соғыс» концептісі күрделі ұғым екені анықтал-

ды. Автор «Соғыс» концептісін беруде көріктеуіш құралдарды ұтымды 
пайдаланған. Жазушы шғармаларындағы «соғыс» ұғымына қатысты «хат», 
«қаралы қағаз», «дұшпан», «жау» сияқты лексемалар символдық мән 
иеленіп, «соғыс» концептісін беретінін анықталды. 

Кілт сөздер: концепт, фрейм, ассоциация, ойөріс, символ,сценарий. 
 

1 Кіріспе 

Концепт – әлем бейнесін сипаттайтын тілдік құралдардың (лексикалық, фразеоло-
гиялық, паремиологиялық т.б) жиынтығы. Концепт – адамзат баласының өмір тәжірибесі 
арқылы жинақталған әлем бейнесінің мазмұндық білімінен тұрады [1, 15 бет].  

Дүниенің концептілік бейнесін көрсететін негізгі тірек – концептілік жүйе. 
Концептілік жүйе ішкі және сыртқы құрылымдардан когнитивтік модель (дүниенің 

ассоциациялық, стереотиптік, эталондық, этикеттік, символдық, бейнелік үлгісі) және 
сыртқы санада бейнеленген типтері (фрейм, сценарий, ойсурет, схема); ал сыртқы құрылымы 
– сөз, фразеологизм, метафора, сөйлем, тіркес, метонимия т.б. [2, 12 бет].  

Сайын Мұратбеков ашаршылық және сұрапыл соғыс уақытында өмір сүргендіктен 
шығармаларында соғыс концептілік құрылымға түскен. «Жабайы алма» шығармасында 
соғыс кезеңі, оның ауыртпалығы мен қиындығы туралы баяндалған. «Қазақ тілі түсіндірме 
сөздігінде» «соғыс» сөзіне мынадай анықтама берілген: 1. Мемлекеттердің және бір-біріне 
қайшы таптардың арасындағы болатын қарулы күрес, ұрыс және 2. ұрысу, шекісу; түйісу [3, 
732 бет].  

Жазушы шығармашылығында «соғыс» сөзінің мағынасы мемлекеттер арасындағы 
қарулы күрес түсінігінде баяндалады. Себебі, шығарма тарихта орын алған екінші 
дүниежүзілік соғыс уақытын көрсетеді. «Соғыс» концептісі эмоционалды концепт түріне 
жатады. Шығармадағы кейіпкер сөздері, оқиғалардың сюжеті эмоциялық белгілер мен 
әртүрлі сезімдер мен көңіл-күйлер арқылы берілген. 

Автор «соғыс» концептісінің мазмұнын әртүрлі ассоциациялар арқылы танытады. 
«Соғыс» концептісінің ассоциациясын қалыптастыратын тілдік бірліктерге: «хат», «қаралы 
қағаз», «дұшпан», «жау»» жатады. 

Халықтың мұң-зарын, сағынышын кейде қуаныш эмоциялары мен сезімдерін хаттың 
келуі немесе келмеуі тудырады. Мысалы, мұң сезімін білдіруде: «Кемпір тағы да жылады. 
Алтыншы, жетінші хат, бәрі де со жауып тұрған оқ астында жазылған екен. Ең соңғы хат 
осыдан бір ай бұрын келген, онан кейін хат жоқ… («Жабайы алма», 60 бет). 

Сарыла күту мен қорқыныш сезімін білдіруде: «- Әжем, апам ауырмай ма? Балалар 
қалай? Ауылда не жаңалықтар бар? Маған хат келген жоқ па?- деп бастырмалата сұрап 
жатыр. Әрине, хатты кімнен күтетінін мен жақсы білем. − Бәрі аман, бәрі жақсы. Ешқандай 
хат келген жоқ,- деймін мен, бірақ көзіне тура қарап айтуға жүзім дауаламай, теріс 
айналдым. Тоқтардан келген қаралы қағаз есіме түскенде жүрегім суылдап қорқып кеттім 
(«Жабайы алма», 71 бет). 

«Соғыс» концептісі халық танымында дұшпан, жау ұғымдарымен сипатталады.  
«- Бәрің менің сарбазымсыңдар, оң қолымсыңдар! – деп бір тастады. – Бүгіннен 

бастап жұбымызды жазбайтын боламыз. Біреуіңе қиянат істер адам болса, ол біздің 
бәріміздің қас жауымыз («Жабайы алма», 63 бет). 

Келесі мысалда «қаралы қағаз» тіркесі арқылы «соғыс» концептісін ассоциялайды. 
«Мен елең етіп құлағымды түргем: Тоқтардан қаралы қағаз кепті, ауылдың 

ақсақалдары жиналып соны естіртуге барғалы жатыр екен. «Түу, мен де бір, түндегі 
жорығымызды естіп қойды ма деп, зәрем ұшса, қаралы қағаз екен ғой…» («Жабайы алма», 
68 бет). 

2 Материалдар мен əдістер  
Бұл мақаланы жазу барысында алдымен жалпы теориялық әдіс қолданылды. Концеп-

ттің шығу тегі, түрлері жайлы зерттеген ғалымдар еңбектері қаралды. Қажетті материалдар 
жинақталып, мақала жазуда бір жүйеге келтірілді. 

3-4 Нəтижелер мен талқылаулар 

«Соғыс» концептісінің мазмұнын ашатын мынадай фреймдер қолданылған.  
1-фрейм. Соғыс – кескілескен ұрыс. Автор соғыстың ауырлығын кескілескен жер мен 

ұрыс тіркестері арқылы сипаттайды. 
«Кескілескен ұрыс дейді. − Е, алла, өзің жар бола көр… Әйтеуір, әлгі кескілескен 

жерден аулақ болсын да, сөйдеп жазсаңдаршы» («Жабайы алма», 12 бет) 
2-фрейм. Соғыс – қу соғыс. Автор соғыстың жамандығын, халықтың тыныштығын 

бұзатындығын «сендерге де ауыз салды ма?!» тіркесі арқылы қуаттайды.  
«-Е, алла-ай, тал шыбықтай бұралып енді жеткендеріңде сендерге де ауыз салды ма?! 

Қу соғыс, қараң өшкір пәшис?.. Әй, Нәзира, тағы құйып әкеп бер, айран!..» («Жабайы алма», 
15 бет) 

-Қу соғыс, көріңде өкіргір пәшис!... («Жабайы алма», 82 бет) 
3-фрейм. Соғыс – пәшис. Шығарма мазмұнында «пәшис» сөзі соғыс түсінігімен 

теңестіріле ассоциаланады. Автор кейіпкер сөзі арқылы соғыстың ауыртпалығын тудырып 
жатқан «пәшистер» екендігін айқын жеткізеді. 

«Сол жолы Тоқтар кеткеннен кейін де ойында басқа дәнеңе жоқ әжем баяғы «қу 
соғысты», «қараң өшкір пәшисті» қарғап-сілеп ұзақ отырды, бір ауық әскердегі баласын 
(біздің көкемізді) есіне алып, жылап та алды» («Жабайы алма», 15 бет) 

4-фрейм. Соғыс – үміт. «Соғыс» концептісі тек қана ауыртпалық пен зұлымдық 
ұғымдарымен айқындалмайды, автор халықтың тыныштық пен қуанышты хабар 
келетіндігіне сенімі мен үмітін де суреттейді. Осы арқылы соғыстың үміт мағынасымен де 
сабақтастығын жазады. Яғни, «біздің әскер жаудың өкшесін жерге тигізбей қуып барады» 
тіркесі арқылы дәлелдейді. 

«Кім біледі, қашан аяқталатынын. Осы күні біздің әскерлер жаудың өкшесін жерге 
тигізбей қуып барады ғой. Енді көпке созылмас» («Жабайы алма», 44 бет). 

5-фрейм. Соғыс – ажал. Автор соғыстың қатыгездігін, адамдардың өмірін аяусыз 
алып кететіндігін «оқ астында қан кешу» тіркесі арқылы жеткізеді. 

« − Бәріңнің де әкелерің, ағаларың жауған оқтың астында қан кешіп жүр… − 
Соғыста туыс-туғаның бар ма, жоқ па – ол есеп емес. Жауға қарсы көтерілу біздің бәріміздің 
де міндетіміз («Жабайы алма», 45 бет). 

6-фрейм. Соғыс – қара жол. Соғыс кезеңінде соғысқа кеткен адамдардың аман-есен 
қайтып оралуын тілеп, қара жолға үмітпен қарау «соғыс» концептісі арқылы беріледі. 

«Соғыстан қайтқан адамды бүкіл ауыл болып алдынан шығып қуана қарсы алу салтқа 
айналған. Сондықтан сүйіншіні де кезіккен адамның бәрінен сұрай береміз. Ілездің арасында 
ауылдың кәрі-жасы тегіс бірі қалмай қара жолға қарай жүгірді. («Жабайы алма», 76 бет) 

7-фрейм. Соғыс – сағыныш. Жоғарыда атап өткеніміздей, «соғыс» эмоционалдық 
концепт түріне жатады. Адамдардың соғыстан аман-есен оралғандағы туған жеріне, 
бауырыңа деген сағыныш сезімдері суреттеледі. 

«Соғыстан қайтқан адамның бетіңнен бір сүйгені – әкеңнің, яки бауырыңның 
сүйгеніндей олжа, дәл солардың қасынан қайтып, солардың ыстық сағынышын, солардың 
сәлемін жеткізгендей көрінетін. Соның өзіне мауқымыз басылып, масайрап бір жасап 
қалатынбыз» («Жабайы алма», 77 бет) 

8-фрейм. Соғыс – туған жерге деген махаббат. Автор соғыс уақытында халықтың өз 
туған жерлеріне деген патриоттық махаббат сезімдерінің шексіз екендігін «енді өлсем де 
арманым жоқ» тіркесі арқылы көрсетеді. 

«Туған жер, жеттім топырағыңа, енді өлсем де арманым жоқ,- деді тебірене 
сөйлеп, көзі жасаурағандай болды. Кемпірлер: «айналайын-ай!..» – десіп мұрындарын мырс-
мырс тартып жылап жіберді («Жабайы алма», 79 бет). 

«Алыста қан майданда жүргенімде отырсам ойымнан, ұйықтасам түсімнен шықпады 
туған жерім» («Жабайы алма», 81 бет). 

Ойсурет. Соғыс – бейбітшілікті аңсау. С.Жапақов концептілердің құрылымына 
қатысты, соның ішінде ойсурет туралы мынадай пікір айтады: «Ойсурет – концепт. Фраза 
тіркестердің тасасында тұрған концептілер және сөз арқылы объективтенетін концептілерден 
пәлендей дерлік принципті айырмасы жоқ. Біртұтас ұғымды қалыптастыруда фраза тіркес 
лексеманың когнитивтік құрылымы тәрізді болады. Когнитивтік санада концепт типтерінің 
ешқайсысы «суреттегідей» егжей-тегжейлі детализацияланбайды. Ойсурет концепт заттың, 
құбылыстың санада нобайы түрінде болады... Бұлар – статикалық күйдегі концептілік құры-
лымдар. Кеңістік семалар, өлшем семалар кескіндеме концептіні объективтендіреді: таң, көк-
жиек, орман, өзен, т.б. (геометриялы фигураларға ұқсас). Концепт-схема–концептінің бұл тү-
рі жазықтық, кеңістік, биіктік семаларының объективтенуі арқылы жасалады» [4, 36-43 бет].  

Автор «бейбітшілікті аңсау» ойсуреті арқылы оқырман санасында соғыстан кейін 
орын алатын бейбітшілік пен тыныштықты аңсау суреттеледі. Ойсурет санада айрықша 
бейне немесе нобай секілді елестеп суреттелуі қажет. Төменде келтірілген мысалдан, біз 

халықтың аурудан жазылып, әлеуметтік жағдайының жақсарып, тұрмыс-тіршіліктерінде 
тыныштық пен қуаныш орнаған сәтті елестете аламыз. 

«-Жоқ, мен тез біткеніне қуанам. Мен өлгенмен мына сендер барсыңдар ғой. Қотыр-
дан жазылып, нанды қалағандарыңша тойып жеп, мынау ит талағандай алым жұлым 
шоқпыттарыңды тастап, әп-әдемі киініп, гүлдей жайнап ойнап жүрсеңдер, онан артық 
қандай мұрат болмақ адамда («Жабайы алма», 44 бет) 

«Соғыс» концептісінің мазмұнын ашатын оқиға немесе жағдаяттардың жиынтығы – 
сценарий элементін құрайды. Сценарий – күрделі, бірнеше фреймдік қатарды жинақтайтын 
оқиғалы жүйе. Әлемнің тілдік бейнесінде «соғыс» сценарийі ашаршылық, қан төгіс пен 
зұлымдық көріністері арқылы жинақталған. Сценарий (оқиғалы) дегеніміз – концепт қалып-
тастырудағы оның қарапайым танымдық элементтері фрейм болса, әрбір фрейм тармақ-
тарының төңірегінен оқиғалар мен жағдаяттар жүйесін жинақтауға болады [2,15 бет]. 

«Жабайы алма» шығармасының кіріспе бөлімі «соғыс» концептісінің сценарийі 
құрылымынан басталады. Яғни, «Нәзира әпкем соғыс басталардың алдында аудан орталы-
ғында оқып, жетінші класты бітірген. Онан әрі оқыған жоқ. Көкем әскерге кетісімен апама 
қолғабыс етем, төрт ұсақ бала мен әжемді асырауға жәрдем етем, деп үйде қалды. Қысы-
жазы апаммен бірге жүріп колхоз жұмысын істейді. Осыдан үш жыл бұрын ілмиген апарық 
қыз еді, бүгінде қол-аяғы балғадай бойжеткен болды. Көрші-қолаң кемпір-шалдың бәрі: − 
Па, шіркін, қыз өссе Нәзирадай боп өссін. Бір үйдің ер-азаматын жоқтатпас! – деп 
тамсанады». («Жабайы алма», 10 бет) 

Берілген сценарийде соғыс уақытындағы орын алған оқиғалардан хабардар бола 
аламыз. Әуелі, көп жастардың білім алуларын тоқтатқандығын, ер-азаматтардың әскерге 
кетіп қалуы, әйел адамдардың тылда жұмыс жасаулары, әр үйдің шаңырағында ер азаматтар 
жасайтын шаруаларды қыздардың алмастыруы сынды оқиғалар баяндалады. Осы сценарий 
арқылы соғыстың халыққа тигізген өзгерістері мен зардаптарын, әлеуметтік тұрмыстық 
жағдайларының нашарлағанын байқаймыз. 

Жазушы екінші сценарий құрылымын газеттен келген хабар арқылы жеткізеді: «- 
Бүгінгі келген газетте біздің әскерлер Украинаның екі үлкен қаласын жаудан азат етті деп 
жазыпты. Дұшпанның қаншама әскерін, соғыс құралдарын, техникасын жойған көрінеді. 
Кескілескен ұрыс дейді. − Е, алла, өзің жар бола көр… Әлгі көкеңдер қай жағында жүрген 
көрінеді? − Көкем Солтүстік батыс майданда ғой. − Әйтеуір, әлгі кескілескен жерден аулақ 
болсын да, сөйдеп жазсаңдаршы. Осы кезде көшеден аттандаған әйел даусы шығып, ауыл 
үйдің арасы шаң-шұң болды да кетті. − Ойбай, тағы не боп қалды?! Тағы қай сорлының 
үйіне жаманат келді?! Нәзира-ау, жүгір!- деді әжем басын көтеріп («Жабайы алма», 12 бет) 

Бұл оқиғалы сюжетте соғыстың қай жерден басталып, қалай өтіп жатқандығы, соғыс 
әскерлерінің іс-әрекеттері мен соғыс барысы баяндалады. 

Символ. Соғыс – жабайы алма. Соғыс әрқашанда мемлекетке зардаптар тигізеді. 
Алайда, қарапайым халыққа рухани, моралдық жағынан мәңгілікке ауыр жара қалдырады. 
Автор халық санасында жатталып қалған қиын қыстау күндер мен сәттердің жинақтала 
келіп, жүрекке үлкен жазылмайтын жара қалдыратындығын суреттейді. Адамдардың 
қатыгездігін жабайы алманың ащы болу қасиетімен символдайды.  

«Бәлкім, балғын балалығымызға жара салған соғыс кінәлі шығар, күтімсіз өскен 
жабайы алмадай ащы болуымыз да содан шығар, жабайы алманың тісті қамап сырқыра-
татыны тәрізді жанға батар қылықтар істеуіміз де содан шығар? Кім білсін. Бір нәрсе 
ғана ақиқат: өзің ақымақ, әрі қорқақ болсаң жауыз болуың да оп-оңай, тек бастаушың 
болсын («Жабайы алма», 68 бет). 

5 Қорытынды 

Қорытындылай келе, Сайын Мұратбековтың «Жабайы алма» шығармасындағы 
«соғыс» концептісінің ассоциациясын қалыптастыратын тілдік бірліктерге: «хат», «қаралы 
қағаз», «дұшпан», «жау» ұғымдары жатады. Фреймдік қатарға: «кескілескен ұрыс», «қу 
соғыс», «пәшис», «үміт», «ажал», «қара жол», «туған жерге деген махаббат», «сағыныш» 
жатады. «Бейбітшілікті аңсау» ойсуреті мен сценарий құрылымдары жинақталды.  



ГУМАНИТАРЛЫҚ ЖӘНЕ ГУМАНИТАРНЫЕ НАУКИ 
ӨНЕР ҒЫЛЫМДАРЫ  И ИСКУССТВО 

 

31 

 

Әдебиеттер тізімі 
1. Касенов Ерлан Сламбекович «І.Жансүгіров поэзиясының қатысымдық және танымдық 

табиғаты» Филология ғылымдарының кандидаты ғылыми дәрежесін алу үшін дайындаған 
диссертацияның авторефераты 10.02.02 ҚР., Алматы, 2010. – 24 бет. 

2. Имашева Гүлім Есенғалиқызы «М.Дулатұлы шығармаларындағы «Ғаламның тілдік бейнесі» 
Филология ғылымдарының кандидаты ғылыми дәрежесін алу үшін дайындаған диссертацияның 
авторефераты Алматы, 2007 10.02.02. – 24 бет. 

3. Жанұзақ Т. «Қазақ тілінің түсіндірме сөздігі» – Алматы: Дайк-Пресс, 2008. – 968 бет. 
4. Амренова Р.С. «Концептілер аясы және концептінің құрылымдық түрлері жайлы» / Ш. 

Уәлиханов атындағы Көкшетау мемлекеттік университетінің хабаршысы № 1-2 2014. – 16-22 бет. 
5. Мұратбеков С. «Ескек жел: Әңгімелер». – Алматы: «Раритет», 2004. –278 б. 

 

БЕКБОСЫНОВА, А.Х., КУАНЫШБАЕВА, Г.Ш.  
КОНЦЕПТ «ВОЙНА» В ТВОРЧЕСТВЕ МУРАТБЕКОВА 

В этой статье всесторонне проанализированы несколько работ С. Муратбекова. Установле-

но, что понятие «война» является сложным концептом. Автор рационально использовал наглядные 
средства при передаче понятия «Война». Применительно к понятию «война» в творчестве писателя 
установлено, что такие лексемы, как «письмо», «черная бумага», «враг», «недруг» имеют 
символическое значение и передают концепт «война». 

Ключевые слова: концепт, фрейм, ассоциация, образец, символ, сценарий. 
 

BEKBOSYNOVA, A.Kh., KUANYSHBAYEVA, G.Sh. 

THE CONCEPT OF «WAR» IN MURATBEKOV'S WORKS 

This article comprehensively analyzes several works of S. Muratbekov. It is established that the 

concept of "war" is a complex one. The author rationally used visual aids to convey the concept of "War". In 

relation to the concept of "war" in the writer's work, it has been found that such lexemes as "letter", "black 

paper", "enemy", "foe" have a symbolic meaning and convey the concept of "war". 

Key words: concept, frame, association, pattern, symbol, scenario. 

Б. СОҚПАҚБАЕВТЫҢ «ӨЛГЕНДЕР ҚАЙТЫП КЕЛМЕЙДІ» 

РОМАНЫНДАҒЫ МАҚАЛ-МӘТЕЛДЕРДІҢ ҚОЛДАНЫС ЕРЕКШЕЛІГІ 
 

Түйін 
Берілген мақалада Б.Соқпақбаевтың «Өлгендер қайтып келмейді» 

романындағы мақал-мәтелдердің қолданыс ерекшелігі талданады. Мақалада 
мақал-мәтелдердің теориялық тұжырымдамалары мен құрылымы зерттеу 
объектісі ретінде алынған. Романда қолданылған мақал-мәтелдер сұрыпта-

лып, бірнеше еңбектердің қорытындысы бойынша зерттеліп, қолданылу 
ерекшелігі айқындалады. 

